
सारांश - सिनेमा समकालीन समय का सबसे लोकप्रिय माध्यम है| सिनेमा का समाज पर बहुत गहरा प्रभाव है| समकालीन समाज में अन्य कलाओं से ज्यादा प्रभाव सिनेमा का है क्योंकि सिनेमा एक मल्टी मीडिया आर्ट हैं| आजकल फिल्मों में बढ़ती जा रही हिंसा का चित्रण समाज पर बहुत गहरा दुष्प्रभाव डाल रहा है| जो फिल्मों में हिंसा का समर्थन करते हैं उनका वाद यह हैं कि हम बस कहानी और फिल्म में हिंसा का आनंद लेते हैं, और इसे अपने जीवन में दोहराने की कोशिश नहीं करते हैं| लेकिन ऐसा विश्वास करना मूर्खता है कि दर्शक फिल्म में हिंसक दृश्यों का ही आनंद लेता है| फिल्मों में हिंसक दृश्यों को देखने वाले बच्चों में अधिक आक्रामकता आने की संभावना है| यह उनकी युवा अवस्था में भी जारी रह सकता है। जब आज के मलयालम सिनेमा और भारतीय सिनेमा में फैली हिंसा को देखते हैं, तो यह विचार मन में आता है कि जब एक कहानी सुनाई जा रही हो, तो हम स्क्रीन पर कितनी और किस प्रकार की हिंसा दिखा सकते हैं। जो समाज में अपनी आक्रामता नहीं दिखा पा रहे हैं वे साइबर स्पेस में इसका प्रयोग करते हैं| इसका अनेक मिसाल हमारे सामने हैं| एक बात और भी है कि सिनेमा में दिखानेवाले हिंसा के दृश्य निरंतर देखनेवाले व्यक्तियों को वह रोज़मर्रा की ज़िंदगी की हिंसा के प्रति निष्क्रिय बना देते हैं| यानी, यह मनुष्यों को असंवेदनशील बना देता है। समकालीन समय की आवश्यकता ऐसे कला कार्य की है जो करुणा, सहानुभूति और प्रेम को बढ़ावा दे। जब कला का लक्ष्य मानवता की प्रतिष्ठा है तो हिंसा को प्रमुखता देनेवाले फिल्मों पर प्रतिबन्ध लगाना समाज की आवश्यकता है|

 “सिनेमा! उन्नीसवी सदी का आखिरी उपहार मनुष्यता के अब तक के सर्वोत्तम  प्राप्तों, कला, विज्ञान सहित आदि सबको एक में घोंटकर और फिर सबकी अस्तित्व इकाई को अभंग प्रस्तुत करते हुए सम्मेल रूप से पूर्ववर्ती सभी कुछ की किन्तु अभिन्न सर्जना है। एक नवीन कलारूप।"1
भारतीय सिनेमा                                                                                                                                                                                                                                                                   
अठारह सौ पचानब्बे में लुइस और लुमियर ने अपने क्रन्तिकारी कैमरा और प्रोजेक्टर की बदौलत बड़े पर्दे(big screen) को जन्म दिया। भारतीय सिनेमा के जनक दादा साहब फाल्के है, जिन्होंने उन्नीस सौ तेईस में 'राजा हरिश्चंद्' नामक मूक फिल्म के माध्यम से भारतीय सिनेमा का श्रीगणेश किया| पहली भारतीय टॉकी मतलब बोलती फिल्म “आलम आरा”, 1931 में रिलीज़ हुई थी| इससे भारतीय सिनेमा में टॉकी युग की शुरुआत हुई| टॉकीज़ को भारी सफलता मिली, इसके कारण भारतीय फिल्म इंडस्ट्री का तेजी से विकास हुआ| 1950 और 1960 के दशक को भारतीय सिनेमा का स्वर्ण युग (Golden Era of Indian Cinema) माना जाता है| यह उद्योग में महान रचनात्मकता और नवीनता का समय था| इस अवधि के दौरान कुछ सबसे प्रतिष्ठित भारतीय फिल्में बनाई गईं| इन फिल्मों में मदर इंडिया (1957), शोले (1975) और मुगल-ए-आजम (1960) शामिल हैं| 1970 के दशक में भारतीय सिनेमा में नई लहर (New Wave) का उदय हुआ| यह उन युवा फिल्म निर्माताओं का आंदोलन था जो पश्चिमी सिनेमा से प्रभावित थे और जो अधिक यथार्थवादी और चुनौतीपूर्ण फिल्में बनाना चाहते थे| इस अवधि की कुछ सबसे महत्वपूर्ण फिल्मों में ‘भूमिका’ (1977), मृणाल सेन की ‘त्रयी’ और मणिरत्नम की ‘रोजा’ जैसी फिल्में शामिल हैं| 1990 के दशक में भारतीय फिल्म इंडस्ट्री अधिक वैश्वीकृत हो गया, क्योंकि भारतीय फिल्में दुनिया भर के सिनेमाघरों में रिलीज होने लगीं| यह भारतीय फिल्म उद्योग के लिए बड़ी व्यावसायिक सफलता का भी समय था, क्योंकि अनेक फिल्में इस समय ब्लॉकबस्टर बन गईं|
मलयालम का प्रथम फिल्म जे सी डानियेल द्वारा निर्मित विगतकुमारन है और पहली बोलती फिल्म ‘बालन’ है| हिन्दी के समान ही मलयालम फिल्म का भी विकास हुआ|  आज भारतीय सिनेमाओं के दीवाने दुनिया के कोने-कोने में है। भारतीयों के लिए भी सिनेमा अत्यंत प्रिय हैं| यह कहना आश्चर्यजनक नहीं होगा कि भारतीयों के लिए सिनेमा और क्रिकेट दाल और रोटी के समान है जिसके बिना ज़िंदगी अधूरा लगता है| सूचना प्रौद्योगिकी के विकास ने सिनेमा की व्यापकता को और बढ़ा दिया है|
फिल्म क्यों महत्वपूर्ण है?
  आजकल समाज को सबसे अधिक प्रभावित करनेवाला माध्यम फिल्म है| “19वीं सदी में जर्मन विचारक फ्रेडरिक नीत्शे और जर्मन थिएटर के निदेशक रिचर्ड वेगनर की यह परिकल्पना थी की नाटक और ओपरा के विकास की अंतिम परिणति फिल्म जैसी चलती फिरती तस्वीर ही कर सकती है। 1929 से पहले मूक फिल्मों के प्रदर्शन के साथ  थिएटर में संगीत के दिशा -निर्देश जारी किए जाते थे। जिसे संगीतकार फिल्म में बदलते मूड़ के साथ बजाया करते थे। इस तरह फिल्में मनोरंजन के सर्वजन सुलभ माध्यम के रूप में समाज के सामने आई। दुनिया भर में कहीं की कहानी चलती फिरती तस्वीरों में दिखाई जाने लगी बात यहां तक आकर नहीं रुकी।  महान चित्रकारों, दार्शनिकों. पत्रकारों ने इसके माध्यम से कई प्रयोग किए।“2 आजकल सिनेमा मैं तकनीकी की दृष्टी से भी अनेक प्रयोग हो रहे हैं| फिल्म समीक्षा के अनेक सिद्धांत है, साथ ही व्यावहारिक तौर पर भी आलोचक फिल्म की समीक्षा करते हैं|
फिल्म समीक्षा के सैद्धांतिक और व्यावहारिक पक्ष 
पाश्चात्य देशों में 1960 के बाद आगे के लगभग 15 वर्षों में व्यवस्थित और सुगठित सिने सिद्धांतों की रचना हो गई थी| वहां सिने-सिद्धांत की तीन धाराएं स्थापित हो चुकी थी रुपवाद(structuralism), मार्क्सवाद(Marxism)और स्त्रीवाद(Feminism) इस केलिए तीन अनुशासन पद्धतियां भी स्वीकृत हो गई थी- लक्षण शास्त्र, मनोविश्लेषण शास्त्र और भाषा विज्ञान| पश्चिम के सैद्धान्तिकों ने सिनेमा के नवीन मानदंडों का अनुसंधान कर उसे एक कलात्मक स्तर प्रदान किया साथ ही उसके अधिक से अधिक सामाजिक उपयोग के स्वरूप की संरचना में भी महत्वपूर्ण भूमिका निभाई| भारत में, 1950 के बाद बंगला में और 70 के बाद शेष भाषाओं में इस प्रकार की सफल सार्थक कोशिश हुई है किंतु हिंदी में भारतीय सिनेमा के संस्थापक दादा फाल्के के बाद किसी दूसरे फिल्मकार या मीडियाकर्मियों का सर्वथा अभाव है जिसने भारतीय सिने सिद्धांत को सूचित करने की तरफ सार्थक कदम बढ़ाया हो| फाल्के नाट्यशास्त्र के आधार पर सिने सिद्धांत घटना चाहते थे किंतु वह ऐसा कर नहीं पाए।
योरोपीय सिद्धांतों के आधार पर भारत में जो सिद्धांत उभरकर आये वे हैं- आत्मकेंद्रित या लेखक सिद्धांत (जिसमें पटकथा लेखन धीरे धीरे सिद्धांत का रूप धारण किया था, जिससे फिल्म के अनुकूल कहानी के दृश्य और पक्ष को बदलना पड़ता है एक ही कहानी को अलग अलग समय पर अलग अलग ढंग से प्रस्तुत किया जाता है। उदा ‘देवदास’ का कई बार निर्माण अलग ढंग से) जोनर सिद्धांत(एक्शन, प्रेम, हॉरर, थ्रिलर), उपकरण सिद्धांत (सिनेमा को प्रभावी बनाने के लिए उपकरणों और तकनीकी का प्रयोग उदा- बाहुबली, अवतार) 'नरिवादी सिद्धांत (स्त्रियों के साथ होने वाले अत्याचार के विरुद्ध आवाज उठाना, स्त्री सशक्तीकरण में सहयोग देना, स्त्री पुरुष समानता पर बल देना उदा थप्पड़, लापता लेडीज़ मलयालम में ग्रेट इंडियन किचन) परंपरागत फिल्म सिद्धांत (धीरोदात्त six Pack नायक, खूबसूरत नायिका, नायक का लक्ष्य के लिए प्रयत्न बाकी का सहयोग, प्रेम, संगीत, संघर्ष अंत में लक्ष्य को हासिल करना) मार्क्सवादी फिल्म सिद्धांत (सामाजिक प्रगति के लिए वर्ग संघर्ष), दार्शनिक फिल्म सिद्धांत (अधिकांश फिल्मों में प्रत्यक्ष या परोक्ष रूप में किसी दर्शन को दिखाने का प्रयास है) आदि| यह फिल्म की सैद्धांतिक समीक्षा है और व्यावहारिक समीक्षा में नाटक के तत्वों जैसे कथावस्तु, पात्र एवं चरित्र, संवाद, स्थल-काल-वातावरण की समीक्षा होते है और सिनेमा में अभिनय, कलाओं का समावेश(गीत, संगीत, नृत्य) और तकनीकी पर भी विचार करते है| 
हिंसा क्या है? 
 हिंसा एक ऐसी क्रिया है जिसमें किसी व्यक्ति या समूह को शारीरिक, मानसिक या भावनात्मक रूप से नुकसान पहुँचाया जाता है। यह कई रूपों में हो सकती है, जैसे शारीरिक हिंसा (मारपीट, चोट पहुँचाना), मानसिक हिंसा (गालियाँ देना, मानसिक उत्पीड़न), और भावनात्मक हिंसा (चोट पहुँचाने वाले शब्दों या व्यवहार से दर्द देना)। हिंसा समाज में असंतुलन और भय का कारण बनती है और यह व्यक्तिगत और सामूहिक जीवन को नष्ट कर सकती है। हिंसा का उद्देश्य अक्सर किसी की इच्छाओं या अधिकारों को दबाना, नियंत्रित करना या उसे कमजोर बनाना होता है। यह एक नकारात्मक प्रभाव डालती है और समाज में शांति और समझ की कमी को जन्म देती है।
क्या फिल्मों में हिंसा दिखाना आवश्यक है?
फिल्मों में हिंसा का चित्रण एक जटिल और विवादास्पद मुद्दा है, और इसका सही या गलत होना व्यक्तिगत दृष्टिकोण, सांस्कृतिक मान्यताओं और समाज के नैतिक मूल्यों पर निर्भर करता है। हिंसा का चित्रण कभी-कभी जरूरी होता है, खासकर जब यह किसी महत्वपूर्ण सामाजिक संदेश या कहानी का हिस्सा हो। लेकिन इसके साथ-साथ, फिल्मों में हिंसा को कैसे प्रस्तुत किया जाता है इसपर सोचना है और यह भी विचार करना है कि इसका प्रभाव समाज पर कैसे  पड़ सकता है।
सिनेमा में हिंसा का चित्रण कुछ सन्दर्भ 
अगर हिंसा कहानी के हिस्से के रूप में प्रस्तुत की जाती है, तो उसका उद्देश्य दर्शकों को किसी महत्वपूर्ण सामाजिक समस्या या मानवता के पहलुओं को समझाना हो सकता है। उदाहरण के लिए, युद्ध फिल्में, अपराध फिल्में, या सामाजिक संघर्षों के बारे में बनी फिल्में हिंसा को दिखाती हैं, ताकि दर्शक समस्या को महसूस कर सकें।
हिंसा के अत्यधिक चित्रण से युवा दर्शकों पर नकारात्मक प्रभाव पड़ सकता है। यदि फिल्मों में हिंसा को सामान्य या आकर्षक तरीके से दिखाया जाता है, तो यह समाज में हिंसा के प्रति संवेदनशीलता को कम कर सकता है। कई शोधों ने यह दिखाया है कि फिल्मों में हिंसा को देखकर युवा लोग हिंसा को एक समाधान के रूप में देखने लगते हैं।
फिल्म निर्माता और स्टूडियो को संतुलन बनाए रखने की आवश्यकता है। यदि फिल्म में हिंसा केवल मनोरंजन के लिए दिखायी जाती है या उसे नकारात्मक रूप से रोमांटिकाइज किया जाता है, तो इससे समाज में हिंसा के प्रति सहिष्णुता बढ़ा सकता है।
कई फिल्में हिंसा के नतीजों को दिखाती हैं, और यह दर्शाती हैं कि हिंसा से कोई समाधान नहीं निकलता। इस प्रकार की फिल्मों का उद्देश्य हिंसा के प्रति जागरूकता फैलाना होता है।
फिल्मों में हिंसा का चित्रण सही है या नहीं,  इस पर समाज की प्रतिक्रिया और फिल्म के संदर्भ पर निर्भर करता है। कुछ मामलों में, हिंसा को एक सशक्त संदेश देने के लिए दिखाया जा सकता है, लेकिन जब इसे केवल आकर्षण के लिए दिखाया जाता है, तो इसके नकारात्मक परिणाम हो सकते हैं। 
हमारा प्रथम महाकाव्य रामायण भी हिंसा से शुरू किया था -मा निषाद कहकर कवि ने  हिंसा से करुणा का भाव जगाया था| रामायण का मूल रस भयानक या भीभत्स न होकर करुणा है| यद्यपि रसराज श्रृंगार है पर भवभूति ने एकोरस: करुणा कहकर करुण रस को उत्तम माना था जिससे मानवता का उदय होता है| साहित्य और सिनेमा का मूल रस करुणा ही होना चाहिए लेकिन आजकल करुणा के बदले भयानक व बीभत्स को फिल्म का मुख्य रस बना दिया है| 
हिन्दी सिनेमा में हिंसा का चित्रण 
हिन्दी सिनेमा में हिंसा चित्रण एक जटिल और विविधतापूर्ण विषय है, जो समय-समय पर बदलता रहा है। इसका प्रभाव समाज पर भी गहरा पड़ा है। यह चित्रण फिल्म के संदर्भ और विषय के आधार पर अलग-अलग रूपों में देखा जा सकता है।
प्रारंभिक दशकों में हिंसा का चित्रण
 1950 और 1960 के दशकों में हिन्दी सिनेमा में हिंसा को अधिकतर पारिवारिक और सामाजिक संदर्भों में ही दर्शाया जाता था। इस समय की फिल्मों में हिंसा के बजाय भावनाओं, रिश्तों और सामाजिक मुद्दों पर अधिक ध्यान दिया जाता था। हालांकि, कुछ फिल्में जैसे "गंगा जमुना" और "शक्ति" में हिंसा को एक अहम भूमिका में दिखाया गया था, लेकिन यह हिंसा समाज के बुरे तत्वों और अपराधियों के खिलाफ होती थी, जो मुख्य रूप से नैतिक दृष्टि से सही होती थी।
1980-90 का दशक के समय में फिल्म इंडस्ट्री में एक नया परिवर्तन देखने को मिला, खासकर 'एंग्री यंग मैन' (आगामी अमिताभ बच्चन के पात्र) की भूमिका से। फिल्में जैसे "शोले" और "दीवार" में हिंसा का चित्रण नायक द्वारा अन्याय के खिलाफ संघर्ष के रूप में किया गया था। यहाँ हिंसा नकारात्मकता से बचने के लिए एक विधि के रूप में पेश की जाती है। हिंसा न केवल शारीरिक रूप में, बल्कि मानसिक और भावनात्मक रूप से भी परिलक्षित होती थी।
  2000 के बाद के समय में फिल्मों का विषय और प्रस्तुति में विविधता आई। फिल्मों में हिंसा को अधिक वास्तविक और कथात्मक तरीके से पेश किया गया। फिल्में जैसे "गैंग्स ऑफ वासेपुर" और "उधाम सिंह" में हिंसा को एक कच्चे और यथार्थवादी रूप में प्रस्तुत किया गया, जिसमें अपराध और समाजिक असमानताओं का चित्रण था। यहाँ हिंसा मुख्य रूप से पात्रों के जीवन का हिस्सा बनकर उभरती है।
हिंसा और समाज पर प्रभाव
 हिन्दी सिनेमा में हिंसा के चित्रण का समाज पर भी गहरा प्रभाव पड़ता है। जब हिंसा को महिमामंडित किया जाता है या नायक के रूप में प्रस्तुत किया जाता है, तो यह युवाओं में हिंसक विचारों और कार्यों को बढ़ावा दे सकता है। हालांकि, यह भी कहा जा सकता है कि सिनेमा का समाज पर उल्टा असर भी हो सकता है, जहां हिंसा के दुष्प्रभाव और उसके परिणामों पर जोर दिया जाता है, जिससे लोगों में जागरूकता फैलती है।
  आज के सिनेमा में हिंसा को न केवल अपराध या संघर्ष के रूप में, बल्कि राजनीति, आतंकवाद, और सामाजिक असमानताओं के प्रतीक के रूप में भी दिखाया जाता है। फिल्में जैसे "पिंक" (2016), "तमाशा" (2015), और "मुल्क" (2018) आदि में हिंसा और उसके परिणामों को मानसिक, शारीरिक और सामाजिक दृष्टिकोण से अलग-अलग तरीके से दर्शाया है।
  मलयालम सिनेमा में हिंसा का चित्रण समय के साथ विकसित हुआ है। पहले के समय में मलयालम फिल्में पारिवारिक और सामाजिक मुद्दों पर आधारित होती थीं, लेकिन 1980 और 1990 के दशक में फिल्म उद्योग में बदलाव आया और फिल्म निर्माताओं ने हिंसा और संघर्ष को भी अपनी फिल्मों का हिस्सा बनाया। मलयालम सिनेमा में हिंसा का चित्रण अक्सर समाज के अंधेरे पहलुओं, अपराध, भ्रष्टाचार और व्यक्तिगत संघर्षों के रूप में होता है।
     मलयालम फिल्मों में हिंसा का चित्रण आमतौर पर सामाजिक और राजनीतिक मुद्दों से जुड़ा होता है। जैसे कि अपराध, भूमि विवाद, जातिवाद, और सरकारी भ्रष्टाचार पर आधारित फिल्में। इन फिल्मों में हिंसा को एक प्रतीक के रूप में दिखाया जाता है, जो संघर्ष और प्रतिरोध की भावना को उजागर करता है।
     मलयालम सिनेमा में हिंसा को अक्सर रियलिस्टिक तरीके से दिखाया जाता है, जो दर्शकों को फिल्म की घटनाओं से जोड़ता है। इस प्रकार की फिल्में दिखाती हैं कि कैसे एक व्यक्ति या समूह को बाहरी दबावों या अन्याय का सामना करना पड़ता है, और हिंसा कभी-कभी इस संघर्ष का एक अपरिहार्य परिणाम होती है।
    मलयालम फिल्मों में हिंसा केवल एक बाहरी घटना नहीं होती, बल्कि यह पात्रों के आंतरिक संघर्षों, उनके भावनात्मक और मानसिक संघर्षों को भी व्यक्त करती है। जैसे कि, किसी पात्र के लिए अपनी इज्जत या परिवार की रक्षा करना, या बदला लेना एक कारण बन सकता है। "कंट्री", "पषश्हीराजा"और "अय्यप्पनुम कोशियुम" जैसी फिल्में मलयालम सिनेमा में हिंसा और अपराध के चित्रण के उदाहरण हैं। इन फिल्मों में हिंसा एक जरूरी तत्व के रूप में उभरती है, जो कथा को आगे बढ़ाने में सहायक होती है।
        हालांकि, मलयालम सिनेमा में हिंसा का चित्रण कभी-कभी आलोचना का कारण बनता है, क्योंकि यह समाज में नकारात्मक प्रभाव डालने का जोखिम उत्पन्न करता है। 
   स्क्रीन पर हिंसा देखना एक व्यक्ति के मानसिक स्वास्थ्य को नुकसान पहुंचा सकता है| पहले तो सिनेमा में हिंसा देखते वक्त लोगों के मन में इसके प्रति घृणा थी लेकिन आजकल वायलेंस पर बनाये गए फिल्म पोपुलर बनते जा रहे है| नए रुझान है कि, प्रतिनायक तथा दुःशील नायक पात्रों को महत्व देना। ये हिंसा को बढ़ावा देते हैं। 'कबीर सिंह', 'पुष्पा', 'रॉकी' आदि पात्र इसका उदाहरण है| इन्हें नायक मानूं या खलनायक? नशा के प्रयोग तथा समाज पर उसके भीषण स्थिति को दिखाने के लिए बनी फिल्म है, लोकेश कनकराज का  'विक्रम'। लेकिन नशे के आदी खलनायक की भूमिका निभानेवाले विजय सेतुपति के पात्र को पर्दे पर दिखाते वक़्त लोगों ने सबसे अधिक ताली से उनका स्वागत किया था। आजकल के कुछ बच्चे एवं युवाओं के मन में यह गलतफहमी, सिनेमा तथा मीडिया से उत्पन्न हुआ है कि नशे का प्रयोग करना, गाली देना, औरत पर अत्याचार करना आदि से वह समाज में बहुत बड़ा 'हीरो' बनेगा। आखिर उन्हें यह कैसे सिखाएं कि यह सब भ्रम है, सच्चाई नहीं है! 
 पूरे विश्व के लिए एक ज़माने में 'भारतीय सिनेमा' से तात्पर्य सिर्फ हिंदी सिनेमा से था। लेकिन आजकल इस ओ.टी.टी के ज़माने में सिनेमा प्रेमियों ने भाषा की सीमा को पार करके विभिन्न भाषाओं की सिनेमा का आनंद लेते हैं| नेपोटिस्म यानी विषय वैविध्य के आभाव में बॉलीवुड अब थोड़े पीछे रह गए हैं। अब बॉलीवुड सिनेमा से ज़्यादा निर्माण शैली एवं विषय वैविध्य से दक्षिण भारतीय फिल्में थोडा आगे हैं। लेकिन इस विषय वैविध्य के चक्कर में ऐसे विषयों पर भी सिनेमा का निर्माण हो रहा है जो समाज के लिए अत्यंत हानिकारक है| 
       'द ग्रेट इंडियन किचन', 'जय जय जय है', ‘कान्तारा’, 'जय भीम' जैसे अच्छे फिल्मों का निर्माण ज़रूर हो रहे है|  ये फिल्मों ने समाज के विभिन्न समस्याओं को दर्शकों के सम्मुख प्रस्तुत किया है। साथ ही हिंसा का चित्रण भी है| तमिलनाडु के एक अनुसूचित जाती है इरुलार, उनके दुर्दशा को चित्रित करनेवाली फिल्म है 'जय भीम'। इस फिल्म ने दर्शकों एवं समीक्षकों को इतना प्रभावित किया कि इस फिल्म के कारण तमिलनाडु सरकार ने अनुसूचित जन-जातियों के सामाजिक सुरक्षा एवं बुनियादी सुविधा को सुनिश्चित करने का फैसला किया। लेकिन ऐसे भी फिल्म है जिससे युवा पीढी गलत रास्ते पर जाते हैं |
      हमारे समाज में सिनेमा का बहुत बड़ा प्रभाव है। सिनेमा के वजह से कई अवधारणा उत्पन्न होते है। सिनेमा में जो नायक-नायिका के प्रेम और उनके शादीशुदा ज़िन्दगी को दिखाते है तब कुछ लोगों में खास करके युवा पीढ़ियों में यह भ्रम उत्पन्न होता है कि प्यार और शादीशुदा ज़िन्दगी फिल्मी होती है जबकि यथार्थ और सिनेमा में ज़मीन आसमान का अंतर होते हैं। फ़िल्मी सितारों की जीवनशैली, ग्लैमर की दुनिया, प्रसिद्धि और उनकी वेश-भूषा से प्रभावित होकर कई युवक-युवतियां उनके जैसे बनने के लिए प्रयास करते रहते हैं। ग्लैमर के चक्कर में फिल्मों में स्त्री शरीर को भोगवस्तु के रूप में दिखाते है। सबसे अधिक मानसिक हिंसा स्त्रियों के प्रति होती है| और एक बात यह है कि पुराने समय में स्त्रियों द्वारा हिंसा का चित्रण बहुत कम था लेकिन आजकल स्त्री और पुरुष दोनों हिंसा में पीछे नहीं है| आजकल बहुत फ़िल्में हैं जो हिंसा पर आधारित हैं| 
   केवल हिंसा पर आधारित दो फ़िल्में हैं- हिन्दी में ‘किल’ और मलयालम में ‘मार्को’| दोनों फिल्मों में कहानी से ज्यादा हिंसा को महत्व दिया है| मार्को फिल्म इस होड़ में बनाया था की भारतीय सिनेमा की सबसे हिंसात्मक फिल्म बनें| इसमें वह सक्षम भी हुई| यह फिल्म क्रिमनल्स की अंदरूनी राजनीति और gangwar की कहानी है| इसमें उन्नी मुकुन्दन ने मुख्य किरदार निभाया था| मार्को फिल्म का budjet था तीस करोड़ और बोक्सोफ्फिस से 115 करोड़ पाया| सोशल मीडिया में रेटिंग था 4.5 out ऑफ़ 5| 
       हिन्दी फिल्म “किल” को भी 'मोस्ट वायलेंट और होरियेस्ट' (सर्वाधिक हिंसक और रक्तरंजित) फिल्म कहा गया है| ट्रेलर में ऐसा कहा गया था कि यह इंडियन सिनेमा की सबसे ज्यादा रक्तपात मचाने वाली फिल्म है। कमजोर दिल वालों के लिए तो ये कतई नहीं है। निर्देशक निखिल नागेश भट्ट की 'किल' में नायक और खलनायक के बीच जिस तरह से रक्त की होली खेली जाती है, वो आपको न केवल हैरान कर देती है बल्कि अपनी सीट से हिलने नहीं देती। सारी कहानी एक ट्रेन में घटित होती है| दोनों फिल्मों को देखने पर ऐसा लगता है कि ये फ़िल्में सिर्फ हिंसा दिखाने के लिए ही बने हैं| जो ऐसी फिल्मों को आदि से अंत तक ऑंखें खुलकर देख सकते है, वे अपने आप को हीरो मानते हैं| समाज में भी यही हाल है कि मनुष्य जीवन के लिए यहाँ कोई इम्पोर्टेंस नहीं है| एक्सीडेंट, खून, गुंडागिरी सब लोगों केलिए आदत बन गए हैं, लोगों की रक्षा करने केलिए नहीं बल्कि वीडियो बनाकर सोशल मीडिया में डालने को सोचते है| 
उपसंहार 
      सिनेमा अब सबसे बड़ा व्यवसाय बन चुका है| इसलिए सत्ता और धन का हस्तक्षेप इस क्षेत्र में बहुत है| भारत में फिल्म प्रमाणन करना उसका मूल्यांकन करना आदि का दायित्व केन्द्रीय फिल्म प्रमाणन बोर्ड को दिया गया है लेकिन आजकल सब कुछ पैसे पर निर्भर है| समाज को अहित होने वाले फिल्म भी यदि इनके हितों के अनुकूल है तो इसे बढ़ावा भी देते हैं|  
      आजकल हम ज़िंदगी के ओड में बच्चो को भूल जाते हैं, उन्हें बड़े बड़े स्कूलों में भर्ती करवाते हैं, उनकी इच्छाओं की पूर्ती करते है लेकिन एक पल भी उनके साथ बिताने के लिए हमारे पास समय नहीं है| बचपन से ही खिलाने के लिए, उन्हें चुप रखने के लिए उनके हाथों में मोबाइल देते हैं| इसमें वे क्या क्या देखते हैं इसमें ध्यान नहीं देते हैं| कैसे गेम खेलते हैं इसपर भी विचार नहीं करते| बचपन से ही हिंसात्मक गेम खेलते हैं और बड़ा होकर ऐसी फ़िल्में देखते हैं जिनमें एक्शन के नाम पर हिंसा दिखाता है| अब नायक और खल नायक में कोई अंतर नहीं है| नायक कब खल नायक बन जाते हैं और खलनायक जब नायक बन जाते हैं यह बता नहीं सकते| फिल्म दुनिया इस होड़ में हैं कि कौन सबसे अधिक हिंसात्मक प्रवृत्ति वाली फिलम का निर्माण करें| उन्हें सिर्फ फेम और धन की चिंता हैं, आगे की पीढी की नहीं| सिनेमा का इतना गहरा प्रभाव समाज में है कि माँ-बाप से ज्यादा प्रभाव फिल्म का है| वे अपने संस्कारों को भूलकर इसके पीछे जाते हैं| दूसरों पर शासन चलाना, उनपर वार करना हीरोयिस्म समझता है| हमें सोचना चाहिए कि किसी भी जीवन भीमा योजना से हमारे अगले पीढी का जीवन सुरक्षित नहीं है| हमें सतर्क रहना चाहिए इन नशीले हिंसात्मक चीज़ों से| बच्चों को इनसे दूर रखना चाहिए| 
  समकालीन समय की आवश्यकता ऐसे कला कार्य की है जो करुणा, सहानुभूति और प्रेम को बढ़ावा दे| सिनेमा का समाज पर बहुत गहरा प्रभाव है| समकालीन समाज में अन्य कलाओं से ज्यादा प्रभाव सिनेमा का है क्योंकि सिनेमा एक मल्टी मीडिया आर्ट हैं| इसलिए फिल्मों के माध्यम से समाज को कुछ भी परोसने के पहले इसपर गहन विचार विमर्श की आवश्यकता है| व्यावसायिक लाभ के लिए एक समाज को गलत राह दिखाना सही नहीं हैं| पोपुलर फिल्मों के निर्माता फिल्मों में सामाजिक स्वास्थ्य के लिए हानिकारक होनेवाली बातों को दिखाता है और इसका समर्थन भी करता हैं| समकालीन फिल्मों में हिंसा की प्रवृत्ति बढ़ रही है| जो फिल्मों में हिंसा का समर्थन करते हैं उनका वाद यह हैं कि हम बस कहानी और फिल्म में हिंसा का आनंद लेते हैं, और इसे अपने जीवन में दोहराने की कोशिश नहीं करते हैं| लेकिन सिनेमा का समाज पर बहुत गहरा प्रभाव है| इसलिए ऐसा विश्वास करना मूर्खता है कि दर्शक का फिल्म में हिंसक दृश्यों का आनंद लेना एक कटोरे सूप का आनंद लेने के जैसा है| जब आज के मलयालम और हिन्दी  सिनेमा में फैली हिंसा को देखते हैं, तो यह विचार मन में आता है कि जब एक कहानी सुनाई जा रही हो, तो हम स्क्रीन पर कितनी और किस प्रकार की हिंसा दिखा सकते हैं। आजकल फिल्मों में बढ़ती जा रही हिंसा का चित्रण समाज पर बहुत गहरा दुष्प्रभाव डाल रहा है| फिल्मों में हिंसक दृश्यों को देखने वाले बच्चों में अधिक आक्रामकता आने की संभावना है| यह उनकी युवा अवस्था में भी जारी रह सकता है। हॉरर फिल्म देखने के बाद अधिकांश बच्चे डर के मारे सो नहीं पाते और सो जाने के बाद डरावने सपने देखकर उठ जाते है| हिंसक दृश्यों को देखना एक व्यक्ति को अधिक आक्रामक बना सकता है। जो समाज में अपनी आक्रामता नहीं दिखा पा रहे हैं वे साइबर स्पेस में इसका प्रयोग करते हैं| इसका अनेक मिसाल हमारे सामने हैं| एक बात और भी है कि सिनेमा में दिखानेवाले हिंसा के दृश्य निरंतर देखनेवाले व्यक्तियों को वह रोज़मर्रा की ज़िंदगी की हिंसा के प्रति निष्क्रिय बना देते हैं| यानी, यह मनुष्यों को असंवेदनशील बना देता है। जब कला का लक्ष्य मानवता की प्रतिष्ठा है तो हिंसा को प्रमुखता देनेवाले फिल्मों पर प्रतिबन्ध लगाना समाज की आवश्यकता है|

